Vendim nr. 10 daté 26.02.2015
(V-10/15)

Gjykata Kushtetuese e Republikés sé Shqipéris€, e pérbéré nga: Bashkim Dedja, Kryetar,

Vladimir Kristo, Vitore Tusha, Altina Xhoxhaj, Fatmir Hoxha, Gani Dizdari, Besnik Imeraj,

Fatos Lulo, Sokol Berberi, anétaré, me sekretare Blerina Basha, né datén 28.10. 2014 mori né

shqyrtim né€ seancé gjyqésore, me dyer t€ hapura, ¢éshtjen me nr. 44/12 Akti, qé 1 pérket:

KERKUES:

PRESIDENTI I REPUBLIKES SE SHQIPERISE, pérfagésuar
né gjykim nga znj. Ledina Mandia, z. Piro Ahmetaj dhe z. llia
Jolldashi.

SUBJEKTE TE INTERESUARA:

OBJEKTI:

BAZA LIGJORE:

KUVENDI 1 REPUBLIKES SE SHQIPERISE, pérfagésuar né
gjykim nga z. Alban Brati dhe z. Geldjon Hysolli.

KESHILLI I MINISTRAVE, pérfaqésuar né gjykim nga z. Artur
Metani dhe znj. Yllka Lamge.

Shfugqizimi si i papajtueshém me Kushtetutén e Republikés sé
Shqipérisé i ligjit nr. 64/2014 “Pér pushtetet dhe autoritetet e
drejtimit e té komandimit té Forcave té Armatosura té
Republikés sé Shqipérisé”, si dhe pezullimi i zbatimit té ligjit
nr. 64/2014 “Pér pushtetet dhe autoritetet e drejtimit e té
komandimit té Forcave té Armatosura té Republikés sé

Shqipérisé”.

Nenet 7, 12, 92, 131/a, 134/1/a, 168/2 dhe 169 té Kushtetutés sé
Republikés s€ Shqipéris€, si dhe nenet 45 dhe 49/1 t€ ligjit nr.
8577, daté 10.02.2000 “Pér organizimin dhe funksionimin e
Gjykatés Kushtetuese t€ Republikés s€ Shqipérisé”.



GIYKATA KUSHTETUESE,
pasi dégjoi relatorin e ¢€shtjes, Sokol Berberi, mori né€ shqyrtim pretendimet e kérkuesit,
Presidentit t&€ Republikés sé Shqipéris€, qé kérkoi pranimin e kérkesés, prapésimet e subjekteve
té interesuara, Kuvendit t€¢ Republikés sé Shqipérisé dhe Késhillit t€ Ministrave, q¢ kérkuan

rrézimin e kérkesés, si dhe diskutoi ¢éshtjen né térési,

VEREN:
I

1. Kuvendi i Republikés sé Shqipérisé (Kuvendi) né datén 26.06.2014 ka miratuar ligjin
nr. 64/2014 “Pér pushtetet dhe autoritetet e drejtimit e t€ komandimit t€ Forcave t€ Armatosura té
Republikés sé Shqipérisé” (ligji nr. 64/2014). Kérkuesi, pasi ka vlerésuar se ky ligj cenon
Kushtetutén, me dekretin nr. 8633, daté 18.07.2014, e ka kthyer pér rishqyrtim né€ Kuvend.
Kuvendi e ka rrézuar kété dekret t€ kérkuesit dhe ligji nr. 64/2014 ka hyré né fuqi né€ datén
14.08.2014.

I
2. Kérkuesi i éshté drejtuar Gjykatés Kushtetuese (Gjykata) duke kérkuar shfuqizimin e
ligjit nr. 64/2014 dhe pezullimin e zbatimit t€ tij. Ai ka pretenduar se ligji nr. 64/2014 ka cenuar
parimin e ndarjes dhe té balancimit té pushteteve, pasi ka shkelur dispozitat kushtetuese qé
pércaktojné funksionet dhe kompetencat e Presidentit té Republikés (Presidenti) si Komandant i
Pérgjithshém t€ Forcave t€ Armatosura (FA). Ligji nr. 64/2014 i heq Presidentit kompetenca qé
ai 1 gézon si Komandant i Pérgjithshém 1 FA-ve, t€ cilat burojné€ nga Kushtetuta (nenet 86, 168/2
dhe 169) e jané né pérputhje me rolin e tij asnjanés dhe standardet e pércaktuara pér vendet
anétare t€ NATO-s. M€ konkretisht, sipas kérkuesit:
2.1 Né nenin 9, pika 2, parashikohet se Presidenti né kohé lufte i drejton FA-té népérmjet
Komandantit t€ FA-ve. N& ndryshim nga ligji i méparshém nr. 8671, daté 26.10.2000,
i ndryshuar, ligji nr. 64/2014 objekt shqyrtimi parashikon ndérmjetésimin si té
vetmen ményré drejtimi t€ FA-ve dhe jo ushtrimin e drejtpérdrejté t€ késaj
kompetence nga Presidenti, n€ tejkalim té¢ Kushtetutés dhe parimit t€ hierarkisé sé
normave.
2.2 Neni 12, shkronja “b”, duke parashikuar se “Kryeministri eméron, liron ose shkarkon

nga detyra (..) oficerét me grada madhore (..)”, anashkalon Presidentin, si

Komandant i Pérgjithshém i FA-ve, nga procedura e emérimit, lirimit ose shkarkimit
nga detyra t€ oficeréve me grada madhore dhe cenon parimin e ndarjes dhe
balancimit t&€ pushteteve.

2.3 Neni 12, shkronja “¢” i njeh Kryeministrit kompetencén pér té€ nxjerré né rezervé ose
lirim oficerét me grada madhore, ndérkohé qé Kushtetuta né nenin 92, shkronja “d” i
jep Presidentit kompetencén e pérgjithshme né dhénien e gradave. Duke i dhéné
Kryeministrit kompetencén pér nxjerrjen né rezervé ose lirim t€ oficeréve me grada
madhore, ky nen bie ndesh edhe me nenin 169, pika 3, t&¢ Kushtetutés, qé parashikon
se Presidenti eméron dhe shkarkon komandantét e forcave Tokésore, Detare dhe
Ajrore.

2.4 Né nenin 12, shkronjat “d” dhe “dh”, pércaktohet Kryeministri si autoriteti q€ miraton
strukturén organizative, planin e vendosjes dhe pérhapjes sé FA-ve, ¢ka e bén té
pamundur ushtrimin efektiv té€ kompetencés drejtuese t&€ FA-ve nga ana e Presidentit.

2.5 Neni 13, pika 2, shkronja “n” parashikon se Ministri i Mbrojtjes “delegon autoritetin
e drejtimit operacional, ushtar-grup-skuadér-togé-kompani-batalion dhe té
strukturave té njésuara me to né Forcén Ajrore dhe Forcén Detare, te komandat
aleate me té cilat Forcat e Armatosura té Republikés sé Shqipérisé kryejné misione té
pérbashkéta”. Delegimi 1 njé kompetence té tillé njé autoriteti t€ huaj éshté njé akt qé
duhet té kryhet nga Presidenti, si autoriteti fuqiploté mé i larté hierarkik né drejtimin
dhe komandimin e FA-ve.

2.6 Ligji nr. 64/2014 nuk parashikon instrumentet thelbésore me t€ cilat Presidenti
ushtron funksionet e tij si Komandant i Pérgjithshém i FA-ve, konkretisht urdhra e
udhézime, duke e kthyer até né nj€ autoritet jofunksional.

2.7 Neni 13, pika 2, shkronja “e” i njeh Ministrit t&¢ Mbrojtjes kompetencén e emérimit,
lirimit ose shkarkimit nga detyra t€ pérfaqésuesve ushtaraké té€ Republikés sé
Shqipéris€ né shtabet dhe organizmat e tjeré ndérkombétaré, si dhe atasheve
ushtaraké prané pérfagésive diplomatike té€ Republikés sé Shqipérisé, né kundérshtim
me nenin 92, shkronja “dh”, t&¢ Kushtetutés, q¢€ parashikon se Presidenti, me propozim
té¢ Kryeministrit, eméron dhe liron pérfagésuesit e plotfuqishém té Republikés sé
Shqipéris€ né shtetet e tjera dhe né organizatat ndérkombétare.

2.8 Nenet 22 dhe 23 jané juridikisht té panevojshme dhe precedente té rrezikshme pér

pérdorimin e FA-ve pértej kornizés sé pércaktuar né nenet 170-173, 175 dhe 176 té

Kushtetutés. Neni 23/3, duke sanksionuar se gjaté gjendjes sé fatkeqésisé natyrore
Kryeministri éshté drejtpérdrejt pérgjegjés pér drejtimin e FA-ve, pérmes hierarkisé
s€ drejtimit e t&€ komandimit, shmang Presidentin dhe dublon Kushtetutén.

3. Subjekti 1 interesuar, Kuvendi, ka parashtruar se:

3.1 Né lidhje me pezullimin e ligjit objekt shqyrtimi nuk jemi pérpara kushteve ligjore qé
pércakton neni 45 1 ligjit nr. 8577/2000 dhe veté kérkuesi nuk ka dhéné arsye ligjore e
faktike g€ mund t€ justifikonin pezullimin e zbatimit té ligjit nr. 64/2014.

3.2 Céshtja e ngritur nga kérkuesi, pavarésisht se &shté paraqitur né€ kuadrin e
papajtueshmérisé sé ligjit me Kushtetutén, né€ vlerésimin e Kuvendit ka t& bé&jé me njé
mosmarréveshje kompetencash dhe bie né fushéveprimin e nenit 131, shkronja “¢”, té
Kushtetutés. Pér pasoj€, Gjykata duhet t€ shprehet mbi legjitimitetin e kérkuesit né
kuptim té plotésimit t€ kushteve té pércaktuara nga ligji organik dhe jurisprudenca e
Gjykatés.

3.3 Ligji objekt shqyrtimi éshté miratuar nga Kuvendi né ushtrim té funksionit t& tij
legjislativ t€ parashikuar né nenet 7, 81-85 té€ Kushtetutés dhe né respekt té ploté té
neneve 12, 92/d, 168/2 dhe 169 t€ Kushtetutés. Neni 168/2 i Kushtetutés pérbén njé
dispozité me karakter deklarativ, qé¢ ka si g€llim deklarimin dhe sanksionimin e
statusit t€ Presidentit si Komandant i Pérgjithshém i FA-ve, ndérsa veté statusi
pércaktohet nga térésia e kompetencave g€ Kushtetuta 1 ka njohur Presidentit né
ushtrim té kétij statusi.

3.4 Asnjé prej kompetencave qé Kushtetuta i ka njohur Presidentit, si Komandant i
Pérgjithshém 1 FA-ve, nuk cenohet nga ligji objekt kérkese. Veté neni 169/4 1
Kushtetutés 1a ka nénshtruar rezervés ligjore caktimin e kompetencave té€ Presidentit
té Republikés. Gjykata né jurisprudencén e saj ka theksuar se pér funksionet
kushtetuese té organeve, até q€ nuk ka dashur ta b&jé Kushtetuta, nuk mund ta béjé
ligji. Kompetencat qé¢ Kushtetuta i ka parashikuar shprehimisht né nenet 92/d dhe
169, Presidenti i ushtron sipas rregullimit té ligjvénésit dhe népérmjet/me propozim té
Kryeministrit dhe Ministrit t€ Mbrojtjes.

3.5 Neni 9/2 1 ligjit nr. 64/2014 &shté rrjedhojé logjike e nenit 169/2 t&€ Kushtetutés dhe
formulimi i kétij neni nuk e shmang Presidentin nga ushtrimi 1 rolit té tij si

Komandant i Pérgjithshém i FA-ve né kohé lufte.



3.6

3.7

3.8

4.
4.1

4.2

4.3

N¢ lidhje me cenimin e parimit t€ ndarjes dhe balancimit t€ pushteteve nga neni 12/b i
ligjit nr. 64/2014, ky pretendim 1 kérkuesit nuk géndron, pasi sipas jurisprudencés sé
Gjykatés garantimi 1 kétij parimi arrihet népérmjet zgjidhjeve kushtetuese qé
sigurojné kontroll t€ ndérsjellé dhe ekuilibér t€ mjaftueshém midis pushteteve.
Kuvendi nénvizon se asnjé zgjidhje apo rregullim Kkushtetues nuk e parashikon
Presidentin si hallké procedurale né procesin e lirimit dhe té shkarkimit té oficeréve
me grada madhore.
Pér sa i pérket pretendimit n€ lidhje me nenin 13, pika 2, shkronja “n”, t€ ligjit nr.
64/2014, Kuvendi thekson se ky rregullim gjen zbatim né ligjin nr. 9363, daté
24.03.2005 “Pér ményrén dhe procedurat e vendosjes dhe té kalimit t& forcave
ushtarake t& huaja né territorin e Republikés sé Shqipérisé, si dhe dérgimin e forcave
ushtarake shqiptare jashté vendit”, i ndryshuar, ku pércaktohet autoriteti pérgjegjés
pér delegimin dhe autorizimin e kompetencave ndaj FA-ve, duke respektuar
marréveshjet ndérkombétare t€ ratifikuara nga Republika e Shqipérisé.
Pretendimi 1 kérkuesit se ligji nr. 64/2014 nuk parashikon urdhra dhe udhézime, si
instrumente thelbésore me ané t€ s€ cilave Presidenti mund t€ ushtrojé funksionet e tij
si Komandant i Pérgjithshém 1 FA-ve, nuk éshté i bazuar, pasi sipas nenit 93 té
Kushtetutés, Presidenti, né zbatim t€ kompetencave t& tij kushtetuese, nxjerr vetém
dekrete.
Subjekti tjetér i interesuar, Késhilli i Ministrave, ka parashtruar se:
Kérkesa e pezullimit té ligjit nr. 64/2014 nuk duhet pranuar, pasi ky ligj nuk cenon
asnjé interes shoqéror apo individual dhe nuk sjell pasoja kritike t&
parikuperueshme t€ mosushtrimit t€ kompetencave té Presidentit si Komandant i
Pérgjithshém 1 FA-ve. Jurisprudenca kushtetuese ka pércaktuar kriteret pér
vendosjen e masés s€ pezullimit duke iu referuar jurisprudencés s€¢ GJEDNJ-s€ dhe
nenit 186 t€ Traktatit t€ Komunitetit Europian, kritere té cilat nuk jan€ pérmbushur
né rastin konkret.
Ligji nr. 64/2014, ndryshe nga sa pretendon kérkuesi, garanton té gjitha
kompetencat qé Presidentit i jan€ dhéné nga Kushtetuta dhe ruan balancén e ndarjen
e pushteteve dhe té autoriteteve né raport me FA-t&.
Ndarja e pushteteve mbi FA-t¢ &sht€ rezultat i sistemit parlamentar, ndaj edhe

pushteti 1 drejtimit qéndron jashté FA-ve, ndérsa komandimi i tyre €sht€ vendosur

4.4

4.5

4.6

4.7

4.8

nga brenda organizimit té tyre. Si¢ ndodh pérgjithésisht né republikat parlamentare,
edhe Kushtetuta e Shqipérisé ka parashikuar njé kryetar shteti jogeverisés. Né bazé
té Kushtetutés, Kuvendi, Presidenti dhe ekzekutivi marrin pjesé n€ drejtimin e FA-
ve né bazé t€¢ kompetencave kushtetuese pérkatése té tyre, duke siguruar njé sistem
kontrollesh dhe ekuilibrash qé parandalon ushtrimin e pushtetit t€ pakufizuar vetém
nga njé degé e pushtetit.

Pretendimi i kérkuesit, n€¢ lidhje me nenin 9/2 té ligjit nr. 64/2014, nuk ka bazé
kushtetuese, pasi ky nen nuk bén gjé tjetér vegse riafirmon kompetencén g€ neni
169 i Kushtetutés i ka dhéné Presidentit pér drejtimin e FA-ve né kohé lufte.

Neni 12/b 1 ligjit nr. 64/2014 nuk prek kompetencén qé Kushtetuta, n€ nenin 169,
pikat 2 dhe 3, i ka rezervuar Presidentit. Né kuptim té neneve 168 dhe 169 té
Kushtetutés, kompetenca e drejtimit civil t€ FA-ve &shté kompetencé ekzekutive
dhe ushtrohet né kohé paqgeje nga Kryeministri dhe Ministri 1 Mbrojtjes.

Pretendimi pér nenin 12, shkronjat “d” dhe “dh”, &shté i pabazuar, pasi kérkuesi
nuk ka pérmendur asnjé dispozité konkrete kushtetuese, e cila t€ jeté shkelur nga
dispozitat e kundérshtuara. Kalimi i késaj kompetence te Kryeministri shté né linjé
me njé séré kompetencash té tjera té ekzekutivit.

Pér sa i pérket nenit 12, shkronja “¢”, pretendimi qé lidhet me kété nen &shté i
pambéshtetur, pér arsye se nxjerrja né rezervé ose lirim e ushtarakéve éshté proces i
ndryshém nga dhénia e gradave. Pérderisa Kushtetuta ka njé€ rregullim t€ posagém
pér ményrén e shkarkimit t€ komandantéve t¢é forcave Ajrore, Tokésore dhe Detare,
€shté e qarté se formula e parashikuar nga ligji konkret pér nxjerrjen né lirim ose
rezervé t€ ushtarakéve me grada madhore nuk aplikohet pér ta.

Lidhur me dispozitén e nenit 13, pika 2, shkronja “n”, q€ pércakton delegimin e
autoritetit t&€ drejtimit operacional t& FA-ve te komandat aleate me té cilat FA-t€ e
Republikés s€ Shqipéris€é kryejné misione té€ pérbashkéta, kérkuesi nuk ka
pé€rmendur asnjé dispozit€ konkrete kushtetuese q€ t€ ndalojé dhénien me ligj té

kéty) delegimi.

4.9 Pretendimi i kérkuesit se ligji nr. 64/2014 nuk parashikon instrumente, si urdhra e

udhézime, pér ushtrimin e funksioneve t€ Presidentit si Komandant i Pérgjithshém i
FA, €shté 1 pabazuar, pasi duke iu referuar nenit 93 t€ Kushtetutés, Presidenti nxjerr

vetém dekrete n€ zbatim t&é kompetencave té tij kushtetuese.



4.10Nuk éshté i mbéshtetur as pretendimi i kérkuesit se neni 13, pika 2, shkronja “e”, bie
ndesh me nenin 92/dh té Kushtetutés, pér shkak se dispozita kushtetuese, té cilés i
referohet kérkuesi, nuk mbulon edhe pérfagésuesit ushtaraké. Kéta t€ fundit nuk
jané pérfagésues fuqiploté t&€ Republikés s€¢ Shqipéris€, por funksionaré t&€ FA-ve qé
kryejné funksione prané shteteve aleate dhe organizatave ndérkombétare me
karakter ushtarak.

4.11Edhe pretendimet pér nenet 22 dhe 23 té ligjit konkret, qé sipas kérkuesit
anashkalojné Presidentin né situatén e gjendjes sé fatkeqésis€ dhe asaj t&
jashtézakonshme, nuk jané té bazuara. Kérkuesi nuk ka pérmendur ndonjé dispozité

konkrete kushtetuese ku i bazon kéto pretendime.

Vlerésimi i Gjykatés Kushtetuese

A. Pér kérkesén pér pezullimin e zbatimit té ligjit objekt shqyrtimi

5. Kérkuesi ka kérkuar pezullimin ¢ zbatimit té ligjit objekt kérkese, duke argumentuar
se zbatimi i ligjit dobéson pozitén dhe cenon kompetencat e Presidentit si Komandant i
Pérgjithshém i FA-ve, mund t€ sjellé pasoja qé prekin interesa shtetéroré e kombétaré, si dhe
cenon standardet kushtetuese dhe ndérkombétare né fushén e drejtimit t€ FA-ve.

6. Gjykata mori paraprakisht né shqyrtim kérkesén pér pezullimin e zbatimit té ligjit t&
paraqitur nga kérkuesi dhe vlerésoi se kjo kérkes€ nuk i plotéson kriteret e pércaktuara nga neni
45 1 ligjit nr. 8577, daté 10.02.2000 “Pér organizimin dhe funksionimin e Gjykatés Kushtetuese
té Republikés sé Shqipéris€”. Pér rrjedhojé, Gjykata né datén 09.10.2014 ka vendosur rrézimin e

késaj kérkese si t€ pabazuar.

B. Pér legjitimimin e kérkuesit

7. Sipas nenit 131, shkronja “a”, té Kushtetutés, Gjykata ka juridiksion té shqyrtojé
pajtueshmériné e ligjit me Kushtetutén. Céshtjen e legjitimimit (locus standi) Gjykata e ka
vlerésuar si njé ndér aspektet kryesore qé lidhen me inicimin e njé procesi kushtetues. Pér sa 1
pérket kérkuesit, bazuar né nenin 134, pika 1, shkronja “a”, t€ Kushtetutés, si dhe n€ nenin 49,
pika 1, t€ ligjit nr. 8577/2000, ai legjitimohet t’i drejtohet Gjykatés pér pajtueshmériné e ligjit me

Kushtetutén sipas objektit t€ kérkesés. Kérkuesi pérfagéson njé subjekt me legjitimitet té

pakushtézuar dhe si i till€ ka té drejté t€ kérkoj€ kontrollin abstrakt t&é kushtetutshmeérisé sé ligjit

objekt shqyrtimi.

C. Pérthemelin e ¢éshtjes

8. Né céshtjen né shqyrtim, kérkuesi para késaj Gjykate 1 pérgendron pretendimet e tij
né mbrojtjen e sferés sé veprimtarisé té Presidentit té€ Republikés, lidhur me kompetencat e tij si
Komandant i Pérgjithshém i FA-ve. Gjykata e ¢mon té nevojshme qé né funksion t€ analizés sé¢
pretendimeve té ngritura, t€ sqarojé fillimisht rregullimet Kkushtetuese, konkretisht nenet 12, 89,
90, 92, 168 dhe 169 té Kushtetutés, si dhe rolin e Presidentit si Komandant i Pérgjithshém i FA-
Ve.

9. Kompetencat e Presidentit, bazuar n€ teknikén legjislative t& ndjekur nga hartuesit e
Kushtetutés, nuk jané t€ renditura njéra pas tjetrés, por jané t& shpérndara népér kreré té
ndryshém té€ Kushtetutés (shih Debati Kushtetues, véllimi 1, Tirané 2006, fq. 320-321). Hartuesit
¢ Kushtetutés ¢ konceptuan rolin e tij si até té arbitrit, t¢ moderatorit t€ pushteteve e té
rregullatorit, si njé figuré neutrale, me njé rol t€ réndésishém né zgjidhjen e krizave,né
balancimin e pushteteve, si dhe né kryerjen e funksioneve té tyre respektive (shih Debati
Kushtetues, Véllimi 2, Tirané 2006, fq. 425; Véllimi 1, fq. 319-320). Nga ekspertét kushtetues u
vlerésua, gjithashtu, edhe nevoja pér ta pérshtatur institucionin e Presidentit me regjimin
parlamentar dhe vendosjen e njé qeverie mé té pérgjegjshme dhe mé t&€ forté né themel té tij (shih
Debati Kushtetues, véllimi 1, fg. 319).

10. N& aspektin e pérgjithshém, Gjykata, pér sa i pérket pozicionit kushtetues té
Presidentit, ka theksuar se kompetencat e tij jané pércaktuar né zbatim t€ parimit t€ shtetit t& sé
drejtés. Parimi 1 shtetit té s€ drejtés, 1 sanksionuar né nenin 4 t&€ Kushtetutés, nénkupton veprimin
e t€ gjitha institucioneve shtetérore sipas s€ drejtés né fuqi, si dhe supremaciné e Kushtetutés
ndaj akteve té tjera normative. Cdo organ né njé shtet té s¢ drejtés duhet té veprojé pér aq sa i
lejon Kushtetuta dhe ligji, duke mos i tejkaluar kufijté e pércaktuar prej tyre. N& kété kuptim,
c¢do institucion shtetéror duhet té keté t€ pércaktuar garté fushén e kompetencave t€ veta brenda
té cilave €shté i autorizuar t€ veprojé né pérputhje me kérkesat kushtetuese dhe ligjore (shih
vendimin nr. 15, daté 15.04.2010 té Gjykatés Kushtetuese, prg. 34). Sipas neneve 89, 90/1 dhe
94 t& Kushtetutés, Presidenti nuk mund t€ mbaj€ asnjé detyré tjetér publike, nuk mund té jeté

anétar partie dhe as t€ kryejé veprimtari tjetér private; nuk ka pérgjegjési pér aktet e kryera né



ushtrim t€ detyrés s€ tij dhe nuk mund t€ ushtrojé kompetenca té tjera pérveg atyre qé i njihen
shprehimisht me Kushtetuté dhe qé 1 jepen me ligje té nxjerra n€ pajtim me té.

11. Neni 168/2 i Kushtetutés parashikon se Presidenti &shté Komandant i Pérgjithshém i
FA-ve. N¢€ kété rol neni 169 i Kushtetutés i ka dhéné Presidentit kompetenca pér: drejtimin e FA-
ve népérmjet Kryeministrit dhe Ministrit t&€ Mbrojtjes né kohé pageje; emérimin dhe shkarkimin
e Komandantit t¢ FA-ve, me propozim té Kryeministrit; emérimin dhe shkarkimin e Shefit t&
Shtabit t€ Pérgjithshém, me propozim t€ Kryeministrit, emérimin dhe shkarkimin e
komandantéve té forcave Tokésore, Detare dhe Ajrore, me propozim té Ministrit t& Mbrojtjes.
Ndérsa né pikén 4 t€ po kétij neni €shté sanksionuar se “Kompetencat e Presidentit té Republikés
si Komandant i Pérgjithshém i Forcave té Armatosura dhe ato té Komandantit té Forcave té
Armatosura, si dhe varésia e tyre nga organet kushtetuese, caktohen me ligj”. Pra, si¢ shihet
qarté, Kushtetuta, né nenin 169 té saj, ka pércaktuar né ményré té shprehur disa kompetenca
specifike t€ Presidentit né lidhje me FA-t€, t€ cilat ai i ushtron népérmjet ose me propozim té
Kryeministrit dhe/ose Ministrit t¢ Mbrojtjes. Nga ana tjetér, Kushtetuta, referuar pikés 4 té nenit
169, ia ka rezervuar ligjit caktimin e kompetencave t€ Presidentit, si Komandant i Pérgjithshém 1
FA-ve, duke nénkuptuar se “caktimi me ligj” béhet pér ato kompetenca té cilat nuk parashikohen
shprehimisht né Kushtetuté. Hartuesit e Kushtetutés nuk e kané€ pérjashtuar mundésiné qé
Presidentit t’i jepen kompetenca né ligje t€ vecanta, por i réndésishém pér ta ka qené fakti qé
Presidenti nuk mund t€ ushtrojé kompetenca pa ligj (shih Debati Kushtetues, vellimi 1, fq. 324-
325). Kushtetutébérési né rastin konkret ka zgjedhur t’ia delegojé ligjvénésit caktimin e
kompetencave té Presidentit pér ushtrimin e rolit t€ tij Si Komandant i Pérgjithshém i FA-ve.

12. Gjykata, bazuar n€ véshtrimin sistematik t€ dispozitave kushtetuese t&
lartpérmendura, ¢gmon se autoriteti drejtues i Presidentit mbi FA-té éshté ngushtésisht i lidhur me
konceptin e kontrollit civil dhe demokratik t€ FA-ve. Né két€ kuptim éshté shprehur edhe
Kushtetuta né nenin 12/2 té€ saj, Sipas té€ cilit FA-t€ ruajn€ asnjanésin€ né ¢éshtjet politike dhe 1
nénshtrohen kontrollit civil. Presidentit i &shté dhéné roli i Komandantit t¢ Pérgjithshém té FA-
ve pér shkak té pozités sé tij si organ jopolitik dhe pérfagésues i unitetit t&€ popullit, né funksion
t€ garantimit té parimeve themelore kushtetuese né sferén e mbrojtjes. Ky rol i tij €shté i njé 1loji
t€ vecanté, pasi nuk ka karakter thjesht simbolik e, megjithaté, nuk &shté as njé komandé e
natyrés s€ miréfillt€ ushtarake. Pér shkak té pozicionit té tij super partes, Presidenti nuk mund t&é
jeté komandant efektiv ushtarak i FA-ve, por, nga ana tjetér, Gjykata thekson se roli i tij

kushtetues si Komandant i Pérgjithshém i FA-ve nuk mund té konsiderohet si honorifik. N& kété

kontekst, edhe pse nga piképamja hierarkike Presidenti éshté Komandant i Pérgjithshém i FA-ve,
ai nuk mund té ushtrojé autoritet komandues té llojit tekniko-ushtarak mbi FA-té (kupto
iniciativa/urdhra ushtarake), pasi né té€ kundért ai do t€ kryente njé funksion tjetér publik dhe do
té duhej t€ mbante pérgjegjési pér aktet e kryera. Kjo do t€ binte ndesh me nenin 89 té
Kushtetutés, qé parashikon se Presidenti nuk mund té mbajé asnjé detyré tjetér publike, dhe me
nenin 90/1, sipas té cilit Presidenti nuk éshté pérgjegjés pér aktet e kryera n€ ushtrim té detyrés
sé tij.

13. Ndérkohé&, Kushtetuta i ka atribuuar Presidentit njé funksion garantues né fushén e
siguris€ kombétare (neni 168/3) dhe i ka dhéné kompetenca pér emérimin/shkarkimin e
funksionaréve té larté komandues té€ FA-ve, konkretisht: Komandantit t€¢ FA-ve, Shefit té Shtabit
t¢ Pérgjithshém dhe komandantéve t&€ forcave Tokésore, Detare dhe Ajrore (neni 169 i
Kushtetutés). Emérimi/shkarkimi i kétyre funksionaréve béhet nga Presidenti me propozim té
ekzekutivit (Kryeministrit apo Ministrit t€ Mbrojtjes), ¢ka nénkupton se Presidenti ushtron njé
lloj kontrolli mbi propozimin e ekzekutivit, q¢ ka pér qgéllim t€ balancojé pérzgjedhjen e
ushtarakéve té lart¢ komandues t€ FA-ve. Padyshim aksesi né€ informacionin pér siguriné
kombétare dhe ¢éshtjet e politikave t&€ mbrojtjes, népérmjet Késhillit t&€ Sigurimit Kombétar, dhe
kontrolli qé ushtron né procesin e emérimit/shkarkimit té funksionaréve ushtaraké komandues té
FA-ve i jané dhéné Presidentit n€ kuadér t€ rolit t€ tij si Komandant i Pérgjithshém i FA-ve. Né
kété pozicion ai garanton respektimin e standardeve kushtetuese né fushén e mbrojtjes dhe

parimin e ndarjes dhe balancimit t€ pushteteve.

C. Pér pretendimin e papajtueshmérisé me Kushtetutén té nenit 9, pika 2, té ligjit nr.
64/2014

14. Sipas nenit 9, pika 2 té ligjit nr. 64/2012 “Presidenti i Republikés né kohé pageje e
ushtron drejtimin e Forcave té Armatosura népérmjet Kryeministrit dhe Ministrit té Mbrojtjes,
ndérsa né kohé lufte i drejton Forcat e Armatosura népérmjet Komandantit té Forcave té
Armatosura”. Kérkuesi ka pretenduar se kjo dispozité, duke parashikuar drejtimin e FA-ve né
kohé lufte nga ana e Presidentit népérmjet Komandantit t&€ FA-ve, né€ ndryshim nga ligji i
méparshém, nr. 8671/2000, i ndryshuar, sanksionon ndérmjeté€simin si t€ vetmen ményré
drejtimi t€ FA-ve né tejkalim t€ Kushtetutés dhe parimit t€ hierarkis€ s€ normave. Kushtetuta né
asnjé rast nuk ka ndaluar qé¢ né kohé lufte drejtimi 1 FA-ve t€ ushtrohet né ményré té

drejtpérdrejté nga Presidenti.

15. Neni 168/2 i Kushtetutés parashikon se Presidenti i Republikés éshté Komandant i
Pérgjithshém 1 FA-ve. N€ kohé€ paqeje ai ushtron drejtimin e FA-ve népérmjet Kryeministrit dhe
Ministrit t€ Mbrojtjes, ndérsa né kohé lufte eméron dhe shkarkon Komandantin e FA-ve me
propozim té€ Kryeministrit (neni 169, pika 1 dhe 2 t€ Kushtetutés). N& véshtrim t& kétyre
dispozitave éshté ¢ qarté se Kushtetuta né tekstin e saj parashikon né ményré té shprehur
ushtrimin nga kérkuesi té kompetencés sé drejtimit t¢ FA-ve me ndérmjetésim né kohé pageje,
konkretisht népérmjet Kryeministrit dhe Ministrit t€ Mbrojtjes. Ndérsa né kohé lufte, Kushtetuta,
ndryshe nga dispozita e ligjit objekt shqyrtimi, nuk parashikon shprehimisht drejtimin e FA-ve
nga kérkuesi me ndérmjetésim. Jo vet€ém kaq, por ajo nuk pércakton asnjé ményré specifike t&
drejtimit t& FA-ve nga kérkuesi n€ kohé lufte.

16. Né jurisprudencén e saj Gjykata ka nénvizuar se “aré qé nuk ka dashur ta béjé
Kushtetuta, nuk mund ta béjé ligji. Prandaj nuk mund té pranohet se ajo ka ometuar pa
pérmendur raste té tilla (...) atje ku nuk éshté shprehur (shih vendimet nr. 25, daté 15.12.2008;
nr. 29, daté 09.11.2005 dhe 212, daté 29.12.2002 té Gjykatés Kushtetuese). Ajo Ka ritheksuar se
“pér ¢do rast, kur rregullimi kushtetues parashikohet shprehimisht prej saj, ai detyrimisht do té
zbatohet drejtpérdrejt. Pérmbajtia e dispozités kushtetuese nuk mund té ménjanohet ose té
tejkalohet duke u dhéné pérparési akteve juridike gé dalin né bazé dhe pér zbatim té Kushtetutés.
Ky detyrim rrjedh nga pérmbajtia e nenit 4/3 té Kushtetutés” (shih vendimin nr. 3, daté
20.02.2006 té Gjykatés Kushtetuese).

17. Duke iu kthyer rastit konkret, Gjykata véren se ligjvénési nuk éshté kufizuar vetém né
referimin te normat kushtetuese qé parashikojné kompetencat e Presidentit né¢ lidhje me FA-t&.
Né vlerésimin e saj, dispozita ligjore e nenit 9, pika 2, t&€ ligjit 64/2014 nuk mbéshtetet né
parimet dhe rregullimet e specifikuara kushtetuese, por e tejkalon Kushtetutén, si né formé, ashtu
edhe né pérmbajtje. Pér mé tepér, ky tejkalim cenon edhe parimin e shtetit té sé drejtés, té
shprehur me hierarkiné e normave dhe pérparésiné e Kushtetutés, né raport me normat e tjera
ligjore.

18. Pér sa mé sipér, Gjykata ¢mon se shprehja “ndérsa né kohé lufte i drejton Forcat e
Armatosura népérmjet Komandantit té Forcave té Armatosura”. q€ pérmban neni 9, pika 2, 1
ligjit nr. 64/2014, tejkalon Kushtetutén dhe cenon parimin e shtetit t€¢ s€ drejtés, ndaj duhet

shfugizuar.

! Votuan kundér pranimit t& kétij pretendimi gjyqtarét: S. Berberi, A.Xhoxhaj dhe B.Imeraj

D. Pér pretendimin e papajtueshmérisé me Kushtetutén té nenit 12, shkronja “¢”, té
ligjit nr. 64/2014.

19. Neni 12, shkronja “¢”, i ligjit nr. 64/2014 parashikon se “Kryeministri nxjerr né
rezervé ose lirim, me propozimin e Ministrit t¢ Mbrojtjes, oficerét me grada madhore, me
pérjashtim té Shefit té Shtabit té¢ Pérgjithshém té Forcave té Armatosura”. Kérkuesi pretendon se
duke i njohur Kryeministrit kompetencén pér té nxjerré né rezervé ose lirim oficerét me grada
madhore, ligji bie ndesh me nenin 92, shkronja “d”, t¢ Kushtetutés, sipas t¢ cilit dhénia e gradave
&shté kompetencé e Presidentit. Ky rregullim ligjor i 1€ hapésiré té gjeré vlerésimi ekzekutivit né
lidhje me sistemin e karrierés sé oficeréve madhoré t€ FA-ve, duke cenuar parimin e asnjanésisé
politike t&€ FA-ve, t& vendosur nga neni 12/2 i Kushtetutés. Gjithashtu, kérkuesi argumenton se
lirimi/nxjerrja né rezervé e oficeréve me grada madhore nga Kryeministri do t€ passillte
automatikisht shkarkimin e tyre nga detyra, ¢ka bie né kundérshtim me nenin 169/3 té
Kushtetutés, i cili ia jep Presidentit kompetencén e shkarkimit té komandantéve té forcave
Tokésore, Detare dhe Ajrore.

20. Sipas kuadrit kushtetues, Presidenti ka njé rol té réndésishém né sistemin e karrierés
ushtarake té oficeréve madhoré, pasi jep gradat mé t& larta ushtarake sipas ligjit (neni 92/d),
eméron dhe shkarkon, me propozim té Kryeministrit, Komandantin e FA-ve dhe Shefin e Shtabit
t€ Pérgjithshém, si dhe eméron dhe shkarkon, me propozim té Ministrit t& Mbrojtjes,
komandantét e forcave Tokésore, Detare dhe Ajrore (neni 169, pika 2 dhe 3). Kushtetutébérési,
né respektim t€ parimit t€ ndarjes e balancimit t€ pushteteve, si dhe parimit t€ asnjanésisé
politike t& FA-ve, ka pérfshiré n€ procesin e karrierés ushtarake Presidentin dhe ekzekutivin, pér
t€ shmangur kontrollin e kétij t€ fundit mbi kété sistem karriere. Né bazé té nenit 17, té ligjit nr.
59/2014, daté 12.06.2014 “Pér karrierén ushtarake né Forcat e Armatosura té Republikés sé
Shqipéris€”, (ligji nr. 59/2014) “Gradat madhore u jepen oficeréve me dekret té Presidentit té
Republikés dhe me propozim té Ministrit t¢ Mbrojtjes; Gradat e Shefit t¢ Shtabit té Pérgjithshém
dhe Grada e Komandantit té Forcave té Armatosura né kohé lufte jepen me dekret té Presidentit
té Republikés dhe me propozim té Kryeministrit”. Gradat madhore, sipas klasifikimit né forcat
Tokésore, Detare dhe Ajrore, jané: gjeneral lejtnant admiral, gjeneral major nénadmiral dhe
gjeneral brigade kundéradmiral (neni 12 i ligjit nr. 59/2014).

21. “Dalja né rezervé/lirim” pérbén njé fazé té sistemit t€ karrierés ushtarake té
pércaktuar né ligjin nr. 59/2014, qé parashikon ndér té tjera se “oficeri me gradé madhore (...)

nxirret né rezervé apo lirim, kur plotéson njérin nga kéto kritere: a) kur pas kalimit té kohés sé

géndrimit né njé gradé sipas pikés 1, té nenit 13, t¢ kétij ligji, nuk ka marré gradén e radhés; b)
kur nuk ka kuota té lira pér konkurrim pér gradén e radhés, sipas tabelés sé organizimit dhe
pajisjeve” (neni 14). Efekti i menjéhershém qé prodhohet nga “dalja né rezervé/lirim” éshté
ndérprerja e karrierés ushtarake aktive, sanksionuar né nenin 5, pikat 2 dhe 3 té ligjit nr. 59/2014.
Megjithése ¢éshtja ¢ “daljes né rezervé/lirim” nuk éshté e rregulluar nga Kushtetuta si proceduré
ligjore, Gjykata véren se ajo ndikon né karrierén ushtarake té komandantéve té forcave Tokésore,
Ajrore dhe Detare, aspekte té sé cilés, si¢ jan€ emérimi dhe shkarkimi, rregullohen nga
Kushtetuta. Gjykata thekson se &shté pikérisht Presidenti qé gé€zon kompetenca kushtetuese pér
emérimin dhe shkarkimin, me propozim té Ministrit t€ Mbrojtjes, t€ komandantéve té forcave
Tokésore, Detare dhe Ajrore, si oficeré me grada madhore. Dispozita ligjore objekt shqyrtimi i
jep Kryeministrit kompetenca pér nxjerrjen né rezervé/lirim té oficeréve me grada madhore,
duke mos pérjashtuar komandantét ¢ forcave Tokésore, Detare dhe Ajrore. Gjykata konstaton se
Kushtetuta né nenin 169/3 ka pércaktuar Presidentin si organin pérgjegjés pér emérimin dhe
shkarkimin e komandantéve té forcave Tokésore, Detare dhe Ajrore, ndérsa ligji konkret né
nenin 12/¢ i ka dhéné kompetenca Kryeministrit pér nxjerrjen né rezervé/lirim t€ sé njéjtés
kategori té oficeréve madhoré. N& vlerésimin ¢ Gjykatés kjo krijon njé situaté paqartésie, e cila
mund t€ rezultojé né kegkuptime pér sa u pérket autoriteteve shtetérore pérgjegjése té pérfshira
né procesin e karrierés ushtarake té oficeréve me grada madhore dhe kompetencat e tyre
pérkatése né kété proces. Gjithashtu, Gjykata véren se neni 12/¢ e lejon Kryeministrin t€ nxjerré
né rezervé/lirim oficerét me grada madhore, pra edhe komandantét e forcave Tokésore, Detare
dhe Ajrore, me pérjashtim té Shefit t&€ Shtabit t&€ Pérgjithshém t&€ FA-ve, ndérsa neni 12/b e
ndalon Kryeministrin t€ lirojé komandantét e forcave Tokésore, Detare dhe Ajrore.

22. N¢é kontekstin e ¢éshtjes né shqyrtim, Gjykata sjell né vémendje dhe réndésiné e
respektimit t€ parimit t€ siguris€ juridike. Né jurisprudencén e saj Gjykata éshté shprehur se
“veté siguria juridike, si element i shtetit té sé drejtés, ka si kérkesé té domosdoshme qé ligji né
terési apo dispozita té veganta té tij, né pérmbajtjen e tyre duhet té jené té qarta, té pércaktuara
dhe té kuptueshme” (vendimi nr. 9, daté 26.02.2007 i Gjykatés Kushtetuese). Pér té kuptuar dhe
zbatuar drejt parimin e siguris€ juridike, kérkohet, nga njéra an€, q€ ligji né njé shoqéri té ofrojé
siguri, qartési dhe vazhdimési, n€ ményré q€ individét t’i drejtojné veprimet e tyre né ményré
korrekte e né pérputhje me t&€ dhe, nga ana tjetér, veté ligji t&€ mos qéndrojé statik nése duhet t’1
japé formé nj€ koncepti. Njé rregullim 1 pasakté i normés ligjore, q€ i 1€ shteg zbatuesit t’1 japé

asaj kuptime t€ ndryshme dhe g€ sjell pasoja, nuk shkon né pérputhje me gé€llimin, stabilitetin,

besueshmériné dhe efektivitetin g€ synon veté norma (vendimi nr. 36, daté 15.10.2007 i Gjykatés
Kushtetuese).
23. Nisur nga arsyetimi dhe standardet e mésipérme, Gjykata ¢gmon se neni 12/¢ 1 ligjit nr.

64/2014 nuk éshté né pérputhje me Kushtetutén dhe pér kété arsye duhet t€ shfuqgizohet.

DH. Pér pretendimin e papajtueshmérisé me Kushtetutén té nenit 12/d té ligjit nr.
64/2014

24. Neni 12/d i ligjit nr. 64/2014 parashikon se Kryeministri miraton, me propozimin e
Ministrit t&€ Mbrojtjes, planin e vendosjes dhe t€ pérhapjes sé Forcave t€ Armatosura né kohé
pageje. Kérkuesi ka pretenduar se kjo dispozité kufizon funksionin e tij, si Komandant i
Pérgjithshém i FA-ve, tejkalon Kushtetutén, pér sa i takon funksionimit dhe drejtimit t&€ FA-ve, si
dhe cenon parimin e ndarjes dhe té balancimit té pushteteve.

25. Sipas nenit 169/1 té Kushtetutés, Presidenti né kohé paqeje ushtron drejtimin e FA-ve
népérmjet Kryeministrit dhe Ministrit t&€ Mbrojtjes. Né ményré t&€ qart€é Kushtetuta ka pércaktuar
se éshté kérkuesi, si Komandant i Pérgjithshém i FA-ve, ai qé ushtron drejtimin e FA-ve, né
pérputhje me pushtetin qé veté Kushtetuta i ka dhéné. Drejtimi i FA-ve ndérthur shumé aspekte
qé¢ mund t€ jené t€ natyrés politike, strategjike, ushtarake, operative, teknike ose thjesht
administrative. Pér kéto arsye dhe nisur nga karakteristikat e veganta qé mbart pozicioni i
Presidentit, si Komandant i Pérgjithshém i FA-ve, kushtetutébérési ka pérfshiré edhe ekzekutivin
né procesin e drejtimit t€ FA-ve. Kjo 1 shérben koordinimit dhe konsultimit qé Presidenti duhet té
zhvillojé me ekzekutivin, si hallké e domosdoshme pér ushtrimin e kompetencés drejtuese té FA-
ve. Si rezultat i kétij bashképunimi, kérkuesi drejton FA-t€, duke respektuar hierarkiné e
autoriteteve té drejtimit e t€ komandimit t€ FA-ve, sipas kuadrit kushtetues. Autoriteti i tij
drejtues shtrihet né disa plane, si: planifikimi strategjik, n€ funksion té zhvillimit té planeve
ushtarake strategjike dhe planeve t€ veprimit, ¢éshtjet dhe objektivat e sigurisé kombétare,
programet dhe nevojat ushtarake t€ FA-ve, buxheti qé€ i takon FA-ve, vendosja e shkalléve t&
ndryshme té gatishmérisé ushtarake, vendosja pér mobilizimin dhe pér provat e gatishmérisé
luftarake té njésive rezervé, regjimi dhe rregullat e gatishmérisé luftarake, si dhe rekomandimi i
masave qé duhet t& marré ekzekutivi né varési t€ nevojave qé kané FA-t€ (shih pér mé tepér
nenin 9 té ligjit nr. 64/2014).

26. Plani i vendosjes dhe pérhapjes sé FA-ve, qé u referohet dispozita ligjore konkrete,
Eshté aspekt organizativ i drejtimit t€ FA-ve me karakter strategjik. Gjykata vleréson se

Kushtetuta né nenin 169/1 éshté e garté né rolin drejtues qé i ka caktuar Presidentit, rol nga i cili
ai nuk mund té pérjashtohet, sidomos kur béhet fjalé pér aspekte té réndésishme té drejtimit
strategjik. Neni 12/d i ligjit nr. 64/2014 ia ka atribuuar Kryeministrit kompetencén pér té
miratuar, né baz€ té€ propozimit t&€ Ministrit t€ Mbrojtjes, planin e vendosjes dhe t& pérhapjes sé
FA-ve né kohé paqeje, duke mos e pérfshiré Presidentin né kété aspekt. Né vlerésimin e
Gjykatés, ky pérjashtim tejkalon Kushtetutén, e cila shprehimisht ka pércaktuar se autoriteti
drejtues i FA-ve i takon Presidentit, i cili né kohé paqeje e ushtron népérmjet Kryeministrit dhe
Ministrit t€ Mbrojtjes.

27. Bazuar né sa mé sipér, Gjykata ¢mon se neni 12/d 1 ligjit nr. 64/2014 nuk éshté né
pérputhje me Kushtetutén dhe, pér rrjedhojé, duhet shfuqizuarz.

E. Peér pretendimin e papajtueshmérisé me Kushtetutén té neneve 22/3 dhe 23/3 té ligjit
nr. 64/2014.

28. Nenet 22/3 dhe 23/3 té ligjit nr. 64/2014 parashikojné se gjaté gjendjes sé
jashtézakonshme dhe gjendjes sé€ fatkeqésisé natyrore, Kryeministri éshté drejtpérdrejt pérgjegjés
pér drejtimin e Forcave t€ Armatosura pérmes hierarkisé s€ drejtimit e t&€ komandimit. Kérkuesi
ka argumentuar se nenet 22/3 dhe 23/3 i japin Kryeministrit kompetencé fugiploté dhe té
drejtpérdrejté né drejtimin e FA-ve né situatat e gjendjes s€ jashtézakonshme dhe gjendjes sé
fatkeqésisé€ natyrore, pértej kornizés kushtetuese.

29. Kushtetuta n€ nenet 170, 173, 174 dhe 175 pércakton kompetencat dhe rregullat e
ndérveprimit t€ organeve gendrore publike né rastet e gjendjes s€ jashtézakonshme ose gjendjes
s¢ fatkeqésisé natyrore. Kéto kompetenca kané t&€ béjné kryesisht me vendosjen dhe zgjatjen e
gjendjes s€ jashtézakonshme, vendosjen e gjendjes s€ fatkeqésis€ natyrore, si dhe me masat qé
merren dhe lirité e té drejtat, t€ cilat mund té kufizohen gjaté kétyre situatave té veganta qé
prekin siguriné kombétare.

30. Presidenti, si Komandant i Pérgjithshém 1 FA-ve (neni 168/2 i Kushtetutés), gézon,
gjithashtu, njé rol té veganté garantues né fushén e sigurisé kombétare. Késhilli i Sigurimit
Kombétar €shté organ késhillimor 1 Presidentit t€ Republikés (neni 168/3 1 Kushtetutés), 1 cili
kryesohet nga Presidenti i Republikés dhe thirret prej tij sa heré q€ e gjykon té€ nevojshme e sipas
njé rendi dite té pércaktuar (neni 10/2 i ligjit nr. 64/2014). N& kuptim té kétyre dispozitave

kushtetuese, Presidenti nuk mund té shmanget nga ushtrimi i rolit té tij si Komandant i

2 Votuan kundér pranimit t& kétij pretendimi gjyqtarét: B. Dedja, S. Berberi, V.Tusha dhe B.Imeraj

Pérgjithshém i FA-ve né rastet e situatave té jashtézakonshme, té cilat kérkojné pérfshirjen e FA-
ve. Dispozita ligjore konkrete, duke ia ngarkuar Kryeministrit pérgjegjésiné e drejtpérdrejté pér
drejtimin e FA-ve né situatat ¢ gjendjes s€ jashtézakonshme dhe gjendjes sé fatkeqésisé natyrore,
tejkalon Kushtetutén, e cila nuk parashikon né€ asnjé€ dispozité t€ saj kompetencén e “drejtimit té
drejtpérdrejté” t€ FA-ve nga Kryeministri.

31. Nisur nga arsyet e mésipérme, Gjykata vleréson se nenet 22/3 dhe 23/3 té ligjit nr.

64/2014 nuk jané né pajtim me Kushtetutén dhe si té tilla duhet t€ shfugizohen.

E. Pér pretendimin e papajtueshmérisé me Kushtetutén té nenit 12, shkronja “b”, té ligjit

nr. 64/2014

32. Neni 12, shkronja “b” parashikon se “Kryeministri eméron, liron ose shkarkon nga
detyra, me propozim (& Ministrit té Mbrojtjes, oficerét me grada madhore pérveg atyre té
pércaktuar né shkronjat "b" dhe "c" té pikés 3 té nenit 9 té kétij ligji ’. Kérkuesi pretendon se kjo
dispozité anashkalon Presidentin, si Komandant i Pérgjithshém i FA-ve, nga procedura e
emérimit, lirimit 0se shkarkimit nga detyra t& oficeréve me grada madhore dhe cenon parimin e
ndarjes dhe té balancimit t€ pushteteve.

33. Gjykata thekson se neni 169 i Kushtetutés parashikon kompetenca kushtetuese
ekskluzive té Presidentit pér emérimin dhe shkarkimin e: a) Komandantit té¢ FA-ve, me propozim
t¢ Kryeministrit; b) Shefit t€ Shtabit t€ Pérgjithshém, me propozim t€ Kryeministrit; c)
komandantéve té forcave Tokésore, Detare dhe Ajrore, me propozim té€ Ministrit t&€ Mbrojtjes.
Dispozita ligjore objekt shqyrtimi né ményré t€ shprehur, né pérputhje me gjuhén e Kushtetutés
(nenin 169), pérjashton kompetencén e Kryeministrit pér emérimin, lirimin ose shkarkimin nga
detyra t€¢ Komandantit t&€ FA-ve, Shefit t€ Shtabit t€ Pérgjithshém dhe komandantéve t€ forcave
Tokésore, Detare dhe Ajrore. Ky parashikim pérjashtues, qé pérmban neni 12/b i ligjit 64/2014,
n€ vlerésimin e Gjykatés &sht€é né€ harmoni t€ ploté me nenin 169 té Kushtetutés, duke mos
cenuar kompetencat kushtetuese t€ Presidentit n€ kété drejtim. Pér rrjedhoj€, Gjykata e gjen té
pabazuar pretendimin e kérkuesit pér sa i pérket papajtueshmérisé me Kushtetutén té nenit 12,

shkronja “b”, t€ ligjit nr. 64/2014.

F. Pér pretendimin e papajtueshmérisé me Kushtetutén té nenit 12, shkronja “dh”, té
ligjit nr. 64/2014

34. Sipas nenit 12, shkronja “dh”, “Kryeministri miraton, me propozim té Ministrit té
Mbrojtjes, strukturén organizative té Forcave té Armatosura”. Kérkuesi pretendon se Ky
parashikim ligjor e bén t€ pamundur ushtrimin efektiv t€ kompetencés drejtuese té FA-ve nga
ana e Presidentit.

35. Né vlerésimin e Gjykatés, miratimi i strukturés organizative t¢ FA-ve &éshté njé
¢éshtje e njé natyre t€ miréfillté teknike, e rregulluar me ligj. Duke gené njé aspekt organizativ
ushtarako-teknik, ligji ka pércaktuar ekzekutivin dhe jo Presidentin si autoritet pérgjegjés pér
miratimin e késaj strukture. Nisur nga ky kéndvéshtrim dhe roli kushtetues i Presidentit, si
Komandant i Pérgjithshém i FA-ve, referuar supra né pikén “C”, Gjykata e ¢mon té
pambéshtetur pretendimin e kérkuesit lidhur me papajtueshmériné me Kushtetutén t€ nenit 12,
shkronja “dh”, té ligjit nr. 64/2014°,

G. Pér pretendimin e papajtueshmérisé me Kushtetutén té nenit 13, pika 2, shkronja “e”,

té ligjit nr. 64/2014

36. Neni 13, pika 2, shkronja “e” i njeh Ministrit t¢ Mbrojtjes kompetencén e emérimit,
lirimit ose shkarkimit nga detyra t& pérfagésuesve ushtaraké t€ Republikés sé Shqipérisé né
shtabet dhe organizmat e tjeré ndérkombétaré, si dhe atasheve ushtaraké prané pérfagésive
diplomatike t€ Republikés sé Shqipérisé. Kérkuesi pretendon se ky nen bie né kundérshtim me
nenin 92, shkronja “dh”, t€ Kushtetutés, & parashikon se Presidenti, me propozim té
Kryeministrit, eméron dhe liron pérfagésuesit e plotfuqishém té€ Republikés sé Shqipéris€é né
shtetet e tjera dhe né€ organizatat ndérkombétare.

37. Sipas nenit 92/dh t& Kushtetutés, Presidenti, me propozim té Kryeministrit, eméron
dhe liron pérfagésuesit e plotfugishém té Republikés sé Shqipérisé né shtetet e tjera dhe né
organizatat ndérkombétare. Misionet diplomatike, bazuar né ligjin nr. 9095, daté 3.7.2003 “Pér
shérbimin e jashtém” (ligji nr. 9095/2003), jané pérfaqési diplomatike t&€ Republikés sé
Shqipérisé jashté vendit, q€ drejtohen nga ambasadorét, si pérfaqésues té plotfuqishém té
Republikés sé Shqipérisé né shtetet e tjera. Ambasadorét emérohen dhe lirohen nga Presidenti i
Republikés, me propozimin e Kryeministrit (neni 21/2 1 ligjit 9095/2003). Ndérsa, pér sa U pérket
atasheve ushtaraké, ata jan€ népunés t€ shérbimit té jashtém, t€ cilét gézojné statusin e diplomatit
me t€ gjitha té drejtat e parashikuara né ligjin nr. 9095/2003 (shih pér mé tepér nenin 7 té

Konventés sé Vjenés pér Marrédhénie Diplomatike té 18 prillit té vitit 1961). Nisur nga sa mé

¥ Votuan pro pranimit t& kétij pretendimi gjyqtarét: V. Kristo, A.Xhoxhaj, F.Hoxha dhe G.Dizdari

sipér, Gjykata ¢mon Se Kushtetuta nuk i ka dhéné Presidentit kompetenca pér emérimin, lirimin
ose shkarkimin e pérfagésuesve ushtaraké/atasheve ushtaraké, por vetém pér emérimin dhe
lirimin e pérfagésuesve té plotfuqishém. Pér rrjedhojé, né vlerésimin e Gjykatés pretendimi i
kérkuesit se neni 13, pika 2, shkronja “e”, i ligjit nr. 64/2014, bie ndesh me Kushtetutén, éshté i

pabazuar®.

GJ. Pér pretendimin e papajtueshmérisé me Kushtetutén té nenit 13, pika 2, shkronja

“n”, té ligjit nr. 64/2014

38. Sipas nenit 13, pika 2, shkronja “n”, Ministri i Mbrojtjes “delegon autoritetin e
drejtimit operacional, ushtar-grup-skuadér-togé-kompani-batalion dhe té strukturave té njésuara
me to né Forcén Ajrore dhe Forcén Detare, te komandat aleate me té cilat Forcat e Armatosura
t¢ Republikés sé Shqipérisé kryejné misione té pérbashkéta”. Kérkuesi ka argumentuar se
delegimi i njé kompetence té tillé njé autoriteti t€ huaj éshté njé akt qé duhet té€ kryhet nga
Presidenti, si autoriteti fugiploté mé i larté hierarkik né drejtimin dhe komandimin e FA-ve.

39. Drejtimi operacional i FA-ve &sht€ njé kompetencé e cila ka karakter ushtarako-
teknik dhe €sht€ e rregulluar me ligj. Né nenin 6 t€ ligjit 64/2014 drejtimi operacional
pérkufizohet si “pushteti dhe pérgjegjésia qé ushtrohet nga njé autoritet ushtarak pér drejtimin
dhe kontrollin e forcave té dhéna, pér pérmbushjen e misioneve dhe detyrave té veganta’.
Kushtetuta nuk parashikon n€ ményré t€ shprehur se kompetenca e drejtimit operacional té FA-
ve i takon Presidentit, ¢cka &shté né pérputhje me konceptin e kushtetutébérésit, pér sa i pérket
rolit dhe funksionit t€ Presidentit né fushén e FA-ve. Ligji konkret ka pércaktuar Ministrin e
Mbrojtjes si autoritet pérgjegjés pér delegimin e autoritetit operacional t€ FA-ve te komandat
aleate me té cilat FA-t€ kryejné misione té pérbashkéta. Pér mé tepér, né kéto raste Ministri i
Mbrojtjes ushtron kompetencén deleguese mbi bazén e marréveshjeve e traktateve
ndérkombétare, dypaléshe ose shumépaléshe, né fushén ushtarake, t€ cilat jané t&€ miratuara me
ligj nga Kuvendi. N& kéto kushte, nisur nga arsyetimi i mésipérm, Gjykata e gjen té pabazuar
pretendimin e kérkuesit se neni 13, pika 2, shkronja “n”, i ligjit nr. 64/2014 éshté i papajtueshém

me Kushtetutén®.

*Votoi pro pranimit té kétij pretendimi gjyqtari G.Dizdari
® Votoi pro pranimit t& kétij pretendimi gjyqtari G.Dizdari

H. Pér pretendimin e papajtueshmérisé me Kushtetutén té ligjit nr. 64/2014, pér shkak té

ometimit legjislativ

40. Kérkuesi ka pretenduar, gjithashtu, se ligji nr. 64/2014 nuk parashikon instrumentet
thelbésore me té cilat Presidenti ushtron funksionet e tij si Komandant i Pérgjithshém i FA-ve,
konkretisht urdhra e udhézime, duke e kthyer até n€ nj€ autoritet jofunksional.

41. Gjykata nénvizon se Kushtetuta nuk shprehet né asnjé dispozité t€ saj pér nxjerrjen e
urdhrave apo udhézimeve nga ana e Presidentit. Pérkundrazi, i vetmi instrument, i parashikuar
gartazi nga Kushtetuta, népérmjet té cilit Presidenti ushtron funksionet e tij kushtetuese, éshté
dekreti. Pér rrjedhojé, Gjykata ¢mon se kérkuesi nuk e ka ngritur kété pretendim né nivel
kushtetues.

42. Si pérfundim, duke iu referuar konkluzioneve t& arritura mé lart, Gjykata vleréson se
shprehja “ndérsa né kohé lufte i drejton Forcat e Armatosura népérmjet Komandantit té Forcave
té Armatosura” e pikés 2, t€ nenit 9, si dhe nenet 12/¢, 12/d, 22/3 dhe 23/3 t& ligjit nr. 64/2014,

bien ndesh me Kushtetutén.

PER KETO ARSYE,
Gjykata Kushtetuese e Republikés sé Shqipérisé, né mbéshtetje t€ neneve 131/a dhe
134/1/a, té Kushtetutés, si dhe té nenit 72 té ligjit nr. 8577, daté 10.02.2000 “Pér organizimin dhe

funksionimin e Gjykatés Kushtetuese t€ Republikés s¢ Shqipérisé”, me shumicé votash,

VENDOSI:

- Pranimin pjesérisht t€ kérkesés.

- Shfuqizimin e shprehjes “ndérsa né kohé lufte i drejton Forcat e Armatosura népérmjet
Komandantit té Forcave té Armatosura” té pikés 2, t€ nenit 9, si dhe té neneve 12/¢, 12/d, 22/3
dhe 23/3 t€ ligjit nr. 64/2014 “Pér pushtetet dhe autoritetet e drejtimit e té€ komandimit t€ Forcave
té Armatosura t€ Republikés s€ Shqipérisé ”.

- Ky vendim &shté pérfundimtar, i formés sé preré dhe hyn né fuqi ditén e botimit né

Fletoren Zyrtare.

MENDIM PAKICE

1. Pér arsye se nuk ndaj t€ njéjtin qéndrim me shumicén, né lidhje me papajtueshmériné me
Kushtetutén t€ neneve 9/2 dhe 12/d t€ ligjit nr. 64/2014, si dhe me argumentet mbi t& cilat

mbéshtetet ky géndrim, e ¢gmoj t€ rénd€sishme té shprehem me mendim pakice.

a) Né lidhje me nenin 9/2 té ligjit nr. 64/2014

2. Shumica, pasi ka vlerésuar se dispozita ligjore e nenit 9, pika 2, t& ligjit 64/2014 nuk
mbéshtetet né parimet dhe rregullimet e specifikuara kushtetuese, por e tejkalon Kushtetutén, si
né formé, ashtu edhe n€ pérmbajtje, e ka shfuqizuar kété dispozit€. NE arsyetimin e saj ajo ka
theksuar se Kushtetuta nuk pércakton asnjé ményré specifike té drejtimit t€ FA-ve nga kérkuesi
né kohé lufte. Shumica duke iu referuar jurisprudencés s€ saj sipas té cilés “até qé nuk ka dashur
ta béjé Kushtetuta, nuk mund ta béjé ligji”, ka konstatuar se ligjvénési né rastin konkret nuk
ésht€ kufizuar vet€ém né referimin te normat kushtetuese q€ parashikojné kompetencat e
Presidentit n€ lidhje me FA-té, por i ka tejkaluar ato (shih prg 15-18 té vendimit).

3. Nuk pajtohem me kété arsyetim t&€ shumicés pér arsyet n€ vijim.

4. Keérkuesi ka pretenduar se neni 9/2 1 ligjit nr. 64/2014 parashikon ndérmjetésimin si té
vetmen ményré drejtimi t€ FA-ve né kohé lufte dhe jo ushtrimin e drejtpérdrejté t€ késaj
kompetence nga Presidenti, né tejkalim t€ Kushtetutés dhe parimit t€ hierarkisé s€ normave.

5. Nése 1 referohemi Kushtetutés né tekstin e saj nuk parashikohet né ményré té shprehur
ushtrimi i drejtpérdrejté nga kérkuesi i kompetencés sé drejtimit t€ FA-ve né kohé lufte. Sipas
nenit 169/2: “Presidenti i Republikés né€ kohé lufte eméron dhe shkarkon Komandantin e Forcave
t¢ Armatosura me propozim t€ Kryeministrit”. Natyrshém lind pyetja: a &shté kérkes€ e
Kushtetutés qé Presidenti n€ kohé¢ lufte té€ drejtojé FA-t€ né ményré té drejtpérdrejte?

6. Kushtetuta nuk i ka atribuuar Presidentit kompetenca né fushén e FA-ve g€ ushtrohen
prej tij n€ ményré t€ drejtpérdrejté; pérkundrazi, kompetencat kushtetuese q€ ai gézon, bazuar né
nenin 169, pér sa 1 pérket drejtimit t€ FA-ve, ose emérimit e shkarkimit té€ funksionaréve té larté
ushtaraké, 1 ushtron népérmjet ose me propozim té€ Kryeministrit dhe Ministrit t€ Mbrojtjes.

7. Duke iu kthyer ¢éshtjes konkrete, né kushtet kur nuk parashikohet né ményré eksplicite
njé kompetencé kushtetuese e kérkuesit pér drejtimin e FA-ve n€ ményré t€ drejtpérdrejté né
kohé lufte, nuk mund t€ argumentohet pér njé cenim té késaj kompetence. Ligji i méparshém (nr.

8671/2000, i ndryshuar) e parashikonte kété 1loj kompetence té drejtpérdrejté, krahas asaj me

20



ndérmjetésim, si njé nga ményrat e drejtimit nga kérkuesi t&€ FA-ve né€ koh¢ lufte. Ligjvénési me
ligjin e rinr. 64/2014 ka ndryshuar kuadrin ligjor ekzistues, duke rregulluar drejtimin e FA-ve
nga kérkuesi né€ kohé lufte me njérén nga ményrat q€ parashikonte ligji i méparshém, konkretisht
at€ me ndérmjetésim. Kjo zgjedhje e ligjvénésit né nenin 9/2 t& ligjit 64/2014 nuk bie né
kundérshtim me rolin dhe pozitén e veganté qé ka Presidenti kundrejt FA-ve, si¢ éshté elaboruar
edhe nga shumica né€ paragrafét 8-13 t€ vendimit. K&shtu, Presidenti, si organ jopolitik dhe super
partes, garanton respektimin e parimeve themelore kushtetuese né sferén e mbrojtjes. Megjithaté,
roli i tij si Komandant i FA-ve nuk nénkupton ushtrimin e njé komande efektive t€ natyrés sé
miréfillté ushtarake, ose dhénien e urdhrave t€ llojit ushtarak, pasi n€ t€ kundért, si¢ ka arsyetuar
edhe shumica, ai do t€ kryente njé funksion tjetér publik dhe do té€ duhej t€ mbante pérgjegjési
pér aktet e kryera. Prandaj edhe ligjvénési, n€ nenin 9/2 t& ligjit nr. 64/2014, ka parashikuar
drejtimin e FA-ve nga kérkuesi népérmjet Komandantit t&€ FA-ve, i cili pérfagéson autoritetin qé
ushtron efektivisht kompetenca ushtarake t¢ domosdoshme né kohé lufte.

8. Pér arsyet e mésipérme, ndryshe nga shumica, vlerésoj se neni 9/2 1 ligjit nr. 64/2014 nuk

bie né kundérshtim me Kushtetutén.

b) Né lidhje me nenin 12/d té ligjit nr. 64/2014

9. Shumica, né lidhje me pretendimin e kérkuesit se neni 12/d kufizon funksionin e
Presidentit si Komandant 1 Pérgjithshém 1 FA-ve dhe tejkalon Kushtetutén, éshté shprehur se
plani 1 vendosjes dhe pérhapjes sé FA-ve, q€ u referohet dispozita ligjore konkrete, éshté aspekt
organizativ i drejtimit t&€ FA-ve me Karakter strategjik. Ajo ka nénvizuar se kérkuesi nuk mund té
pérjashtohet nga roli i tij drejtues, sidomos kur béhet fjalé pér aspekte t€ réndésishme t€ drejtimit
strategjik t&€ FA-ve. N€ vlerésimin e shumicés, duke pérjashtuar Presidentin nga miratimi i planit
té vendosjes dhe pérhapjes sé FA-ve, dispozita konkrete tejkalon Kushtetutén (shih prg. 26 té
vendimit).

10. Nuk jam dakord me kété géndrim t€ shumicés pér arsyet e méposhtme.

11. Sipas tekstit t€ Kushtetutés Presidenti né kohé paqgeje ushtron drejtimin e FA-ve
népérmjet Kryeministrit dhe Ministrit t€ Mbrojtjes (neni 169/1). Kompetencat e Presidentit si
Komandant i Pérgjithshém i1 FA-ve caktohen me ligj (neni 169/4). N& véshtrim t& kétyre
dispozitave nuk rezulton t’i jet€ dhéné Presidentit njé kompetencé kushtetuese né lidhje me
miratimin e planit t€ vendosjes dhe pérhapjes s€ FA-ve. Ky aspekt, ashtu si¢ argumenton

shumica, ka natyré strategjike, por, nga ana tjetér, €sht€ njé vendimmarrje e cila pérfshin

vlerésime politiko — ushtarake dhe tekniko - ushtarake, ndaj éshté rregulluar me ligj. Ligji nr.
64/2014 nuk ia ka dhéné kété kompetencé ekskluzivisht Kryeministrit, por ashtu si ligji 1
méparshém ka pérfshiré Ministrin e Mbrojtjes si autoritet propozues né procesin e miratimit.
Pikérisht pér shkak se plani i vendosjes dhe pérhapjes sé¢ FA-ve €shté njé aspekt organizativ qé
ka karakter politik dhe strategjik, ligji nr. 64/2014 ka pércaktuar ekzekutivin si autoritet miratues
té kétij plani. Ekzekutivi dhe Ministri i Mbrojtjes si pjesé€ e ekzekutivit jané pérgjegjés pérpara
Kuvendit né lidhje me politikat ushtarake e strategjike q€ ndigen gjaté geverisjes. Presidenti, pér
arsye t€ rolit té tij jopolitik dhe llojit té autoritetit drejtues q€ ushtron mbi FA-t€, nuk mund té
marré vendime q€ mbartin vlerésime politike dhe ushtarake. Pér rrjedhojé, ¢moj se dispozita
konkrete, duke pérjashtuar Presidentin nga vendimmarrje qé kané t€ b&né me politikat e
ndjekura nga ekzekutivi n€ fushén e mbrojtjes, si dhe ¢éshtje ushtarake té€ nivelit teknik dhe
operativ, si¢ €shté plani 1 vendosjes dhe pérhapjes s¢ FA-ve, nuk bie né¢ kundérshtim me
Kushtetutén, por respekton rolin dhe pozitén e veganté qé g€zon Presidenti si Komandant 1
Pérgjithshém i FA-ve.

12. Bazuar né arsyet e mésipérme, ndryshe nga shumica, vler€soj se nenet 9/2 dhe 12/d té

ligjit nr. 64/2014 nuk e tejkalojné Kushtetutén dhe si t€ tilla nuk duhej t€ shfuqizoheshin.

Anétar: Sokol Berberi

